
Агенцијата за заштита на правото на слободен пристап до информациите од јавен карактер, врз основа на член 109 став 13 од Законот за општата управна постапка („Службен весник на Република Македонија“ бр. 124/15), а согласно член 27 и член 34 став 1 од Законот за слободен пристап до информации од јавен карактер (“Службен весник на Република Северна Македонија“ бр. 101/19) и  Упатството за спроведување на Законот за слободен пристап до информации од јавен карактер („Службен весник на Република Северна  Македонија“ бр.60/20), постапувајќи по Жалбата изјавена од С.Г.  од Скопје, поднесена против Решение на Министерството за спорт, по предметот Барање за пристап до информации од јавен карактер, на ден 17.02.2025 година, го донесе следното:

Р Е Ш Е Н И Е

                 1. Жалбата изјавена од С. Г.  од Скопје, поднесена против Решение на Министерство за спорт со бр.11-143/2 од 28.01.2025 година, заведена во Агенцијата со бр.08-34 на 05.02.2025 година, по предметот Барање за пристап до информации од јавен карактер, СЕ УВАЖУВА.
2. Решението на Имателот на информации со бр.11-143/2 од 28.01.2025 година,  за точка  2, 3, 4 и 5 од Барањето СЕ ПОНИШТУВА.
               3. Предметот се враќа на повторно постапување пред првостепениот орган за точка  2, 3, 4 и 5 од Барањето.
               4. Имателот на информации е должен да го спроведе ова Решение во рок од 15 дена од денот на неговиот прием и за истото да ја извести Агенцијата.

О Б Р А З Л О Ж Е Н И Е

Страшо Глигоров  од Скопје, како што е наведено во Жалбата, на 20.01.2025 година по е-маил поднел Барање за пристап до информации од јавен карактер до Министерство за спорт, со кое побарал по е-маил или по пошта да му се достави препис од следните информации: 
„1.Записник за извршен вонреден инспекциски надзор составен од Инспектор за спорт В.Е., согласно известување бр.13-2616/4 од 23.12.2024 година.
  2. Записник за извршен редовен инспекциски надзор во Боречка Федерација на Северна Македонија за 2023 година.
   3. Записник за извршен вонреден инспекциски надзор во Боречка Федерација на Северна Македонија за 2023 година. 
4. Записник за извршен редовен инспекциски надзор во Боречка Федерација на Северна Македонија за 2024 година
   3. Записник за извршен вонреден инспекциски надзор во Боречка Федерација на Северна Македонија за 2024 година.“
Постапувајќи по ова Барање, Имателот на информации на 28.01.2025 година донел Решение со бр.11-143/2 од година, со кое Барањето на Барателот се уважува со  образложение „ Во врска со барањео....-Инспекторската служба при Министерството за спорт изврши Вонреден инспекциски надзор во БФПСМ по решение од ДУИ со бр.09-1242/1 од 14.11.2024, примено во Министерството за спорт и архивирано со бр.13-2616/1 од 20.11.2024 година. Бараната информација/записник од извршениот инспекциски надзор со арх.бр.13-2616/1 од 23.12.2024 година е во прилог на барањето.
Сите барани информации по точка 2,3,4,5 се достапни на veb страната на Агенцијата за млади информации од јавен карактер.”
Незадоволен од Решението на Имателот, Барателот на информации на 05.02.2025 година поднесе Жалба до Агенцијата, заведена во архивата на Агенцијата со бр.08-34. Во Жалбата е наведено дека „...Апсолутно не е точно дека сите барани информации по точка 2,3,4,5 се достапни на veb страната на Агенцијата за млади и спорт, ниту пак истите ми биле веќе доставени .... оваа констатација ако била точна имателот на информации од јавен карактер бил должен да ги констатира архивските броеви на бараните информации од јавен карактер и доказ дека истите се објавени како и доказ дека истите ми биле доставени. “
Агенцијата со електронски допис бр.08-34 од 08.01.2025 година ја препрати Жалбата до Имателот на информации и побара во рок од седум (7) дена да се произнесе по истата и до Агенцијта да ги достави сите списи во врска со предметот.
Имателот на информации не одговори на дописот на Агенцијата.
Агенцијата за заштита на правото на слободен пристап до информациите од јавен карактер, постапувајќи согласно одредбите од Законот за слободен пристап до информации од јавен карактер, ја разгледа Жалбата изјавена од Барателот на информацијата, истата ЈА УВАЖИ, Решението на Имателот на информации за точка 2, 3, 4 и 5 од Барањето го поништи и предметот го врати на повторно постапување пред првостепениот орган, поради следното:
  Имателот на информации постапувајќи по поднесеното барање за пристап до информации од јавен карактер, носи позитивно Решение, но не постапил согласно одредбите од Законот за слободен пристап до информации од јавен карактер, односно не ги доставил бараните информации до Барателот, на начин и во форма наведени во Барањето, поради што согласно член 20 став 3 од Законот за слободен пристап до информации од јавен карактер се смета дека Барањето е одбиено. 
Имателот на информации доколку располага со бараната информација е должен да му ја достави бараната информација и да постапи и согласно член 10 став 1 алинеја 1, 12, 13 и 21 став 2 од истиот Закон, односно Имателот на информации е должен да ја информира јавноста преку својата интернет страница со објавување на податоци од негова надлежност, и други информации кои произлегуваат од надлежноста и работата на имателот на информацијата. 
Поради наведеното, Имателот на информации е должен одново да го разгледа Барањето, да постапи согласно одредбите од Законот за слободен пристап до информации од јавен карактер и со соодветно решение да му ги достави бараните информации, на начин и во форма наведени во Барањето. 
Согласно погоренаведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.
Ова Решение е конечно во управната постапка и против него нема место за жалба.

ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.

                                                                                                                                            Директор,
                                                                                                                                  Пламенка Бојчева

Доставено до:
- архива на Агенцијата 
- жалителот/барател на информацијата- е-mail: pbkbezbednost@gmail.com
- имател на информацијата

